
КОМИ РЕСПУБЛИКАСА ПРАВИТЕЛЬСТВОЛÖН ШУÖМ

«Коми Республикаын олысьяслы социальнöй услугаяс сетöмысь рöскод сьöмöн могмöдан правилöяс йылысь» Коми Республикаса Правительстволöн 2005 во моз  тöлысь 25 лунся 230 №-а шуöмö вежсьöмъяс пыртöм йылысь  

Коми Республикаса Правительство шуис:

1. Пыртны «Коми Республикаын олысьяслы социальнöй услугаяс сетöмысь рöскод сьöмöн могмöдан правилöяс йылысь» Коми Республикаса Правительстволöн 2005 во моз  тöлысь 25 лунся 230 №-а шуöмö вежсьöмъяс содтöдын индöм серти.

2. Тайö шуöмыс вынсялö сiйö примитан лунсянь да инмö 2010 вося тöвшöр тöлысь 1 лунсянь артмöм правоотношениеяслы.

Коми Республикаса Юралысь                                                  В.Гайзер 

Сыктывкар

2010 вося косму тöлысь 23 лун

112 №

Коми Республикаса Правительстволöн

2010 во косму тöлысь 23 лунся 112 №-а шуöм дорö

СОДТÖД
ВЕЖСЬÖМЪЯС, 

кутшöмъясöс пыртöма «Коми Республикаын олысьяслы социальнöй услугаяс сетöмысь рöскод сьöмöн могмöдан правилöяс йылысь» Коми Республикаса Правительстволöн 2005 во моз  тöлысь 25 лунся 230 №-а шуöмö 
«Коми Республикаын олысьяслы социальнöй услугаяс сетöмысь рöскод сьöмöн могмöдан правилöяс йылысь» Коми Республикаса Правительстволöн 2005 во моз  тöлысь 25 лунся 230 №-а шуöмын:

1. 3 пункт гижны тадзи:

«3. Тайö шуöм бöрся видзöдны Коми Республикаса Юралысьöс вежысь А.А.Буровлы.».

2. Коми Республикаын олысьяслы социальнöй услугаяс сетöмысь рöскод сьöмöн могмöдан правилöясын, мый вынсьöдöма шуöмöн (содтöд):

II юкöд гижны тадзи:

«II. Лекарствоöн могмöдöмöн гражданалы социальнöй услуга сетöмысь рöскод сьöмöн могмöдöм

1. Гражданаöс лекарствоясöн могмöдöм вылö Коми Республикаса республиканскöй бюджетын урчитöм средствояссö ыстö Коми Республикаса йöзлысь дзоньвидзалун видзан министерство (водзö - Министерство) лöсялана финансöвöй во вылö Коми Республика мутасын Россия Федерацияса гражданалы сьöм босьттöг медицина отсöг сетöмлöн государственнöй гарантияяс уджтасöн вынсьöдöм Лекарствояс лыддьöг серти лекарствоясöн тайö Правилöса I юкöдлöн 2 пунктса «а» да «д» подпунктъясын пасйöм йöзöс (водзö - граждана) могмöдöмысь рöскод  сьöмöн могмöдöм вылö.

2. Рöскод сьöмöн могмöдöм да лекарствояс сетöм могысь Коми Республикаса йöзлы отсöг сетан агентство быд тöлысь мунан тöлысьлöн 10 лунöдз Министерствоö сетöм электроннöй носительяс вылын «Коми Республикаын йöзöс социальнöя могмöдöм йылысь» Коми Республикаса Оланпас серти лекарствоясöн могмöдöмöн социальнöй услуга босьтан правоа граждана йылысь юöръяс Министерствоöн да Коми Республикаса йöзлы  отсöг сетан агентствоöн вынсьöдöм форма серти.

3. Министерство вуджöдö сьöмсö гражданаöс лекарствоясöн могмöдöм вылö сы мында, мыйта урчитöма та вылö лöсялана финансöвöй воын Коми Республикаса республиканскöй бюджетын лекарствояс вайысьяскöд либö лекарствояс вайыськöд урчитöм организацияяскöд кырымалöм государственнöй контрактъяс серти.».

ВУДЖ. Коснырева Е.Г., 2427 пас 

